
G I O R N A L E STORI CO E L E T T E R A R I O D E L L A L1CURIA



E se vorreua fà carche maixello.



Eirelo, meglio, ch’in tra Cà dra Morta

Mi fosse andaito à fa dro corpo duro,

O mangià con Beglin formaggio, e torta?



O sereva ben staito chiù seguro

De lascià andà re historie, e re lezende,

E dighe à tutti, mi no me n’incuro.



Perche s’havesse atteso à re merende

Senza vorrè cercà tante raixon

Mi n’haverea nexun chi me reprende.



Ma donde vago nè? mi son pù buon;

Donca darò ad intende, ch’hò pessè

Dre chianchie bestiae d’esti menchion?



Dijghe da parte mea, caro Messè,

Com’i serei lazù si na vacchetta,

Ch'i lascien stà s’elli no ra vuon vè.



E fai vegnì con voi Mastro Moschetta,

E Zovan Boarè, con Lazarin

Ro Bresca, anco so frai Vincè Ravetta.



E s’ò fesse besuogno anco Beglin,

E Benaiotto, con Domè Ghirà,

Bellocchio, Antogno Peiro, e Scattolin.



Andai con esti, e poi lasciai ragnà

Chi vuò ragnà, perch’esta compagnia

Mi v’asseguro, ch’à ve servirà.



Perch’i son tutti una figliola mia,

Son Cricca da l’amigo, e me vuon ben,

E m’han sempre mostrao gran cortesia.



Lezeighe donca quanto se conten

Int’esti versi c’hò scrijto de sotta;

Ni ve pigliai fastidio de nien,



Perch’i vorrei sentì una bella botta.







II. Risposta fatta alla prima lettera.





Voi; che no ve piaixe Aigua dro Beo,

Ni manco dro Bracchi, ni dra Fontana

Dro Roglio, de Benaia, ò dra Sorvana,

Ni quella dro Pozuò, ni dro Liccheo,



Ni quella fresca de Giancolareo,

Ni manco ve piaxe andà à rà chiana,

Co ro battaglio grosso dra Campana

Mi ve voglio inzuccà com’un Craveo.



Ch’Aigua (dimero un pò) vorrexi voi?




( i A llusione oscura. Pare voglia dire : non era meglio che morissi o , se
non altro, che mi contentassi di pensare a spassarmela cogli am ici, m an
giando e bevendo ? — (2 Punto la S t.

